
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
১৫





পশিল এনির কাণে; মনে হ’ল তার

ফাঁসিকাষ্ঠ হ’তেছে প্রস্তুত তার তরে।
শেষ দিন!—যে দিন যাইবে গৃহ ছাড়ি,

সে দিনও খাটিয়া থাটিয়া সারা বেলা,

নাড়িল গৃহের যত সামগ্রী এনক।

ক্ষুদ্র গৃহে অল্প স্থান, সাজাইলা তাহে

দ্রব্যজাত সুকৌশলে কিবা পরিপাটী!

যেন দেবী প্রকৃতি আপনি মুর্ত্তিমতী

বীজাঙ্কুরে সঞ্চারিলা ফুল-ফল-তরু।
সাঙ্গ করি শেষ কাজ আয়াসে এনক

(এনির সুখের তরে দৃঢ়ব্রত সদা)

শান্তি হেতু উঠিল উপরে শয্যাগৃহে,

ঘুমাইলা গাঢ় নিদ্রা প্রভাত অবধি।

বিদায়ের প্রাতঃকাল! এনকের চোখে

প্রতিভাত আনন্দের উৎসাহের ছবি।

অমঙ্গল জাগে যত এনির অন্তরে,

হাসিয়া উড়ায়ে দিল তুচ্ছ জ্ঞান করি।

তথাপি সে ঈশ্বর-বিশ্বাসী দৃঢ় যেই;

সাধিলা প্রক্রিয়া গূঢ়;—আত্মার মিলন

